
УСАИД им помага на компаниите од Малешевијата да добијат финансии 

во време на рецесија   
 
На 16 декември 2009, во Виница се одржа  регионална конференција на финансиската 
платформа на тема “Пристап до финансии во време на рецесија”, со цел да се 

информираат компаниите низ Македонија и да ги зголемат своите можности да 

пристапат до финансии. Претставници на водечките македонски банки и финансиски 
институции, (вклучително и Македонската банка за поддршка на развојот, Hypo alpe adria, 
Стопанска банка и штедилницата Можности) ги презентираа своите финансиски 

производи и услуги за корпоративно финансирање на повеќе од 100 компании од 
регионот на Малешевијата. Kонференцијата е организирана од страна на УСАИД 

Проектот за конкурентност, во соработка со одделенијата за локален економски развој од 
Делчево, Берово, Виница и Пехчево. 

 
“На компаниите им е потребно надворешно финансирање со цел да се стимулира 
нивниот развој и нивната способност да бидат конкурентни на глобалните пазари,” – рече 

Маргарита Липковска Атанасов, специјалист за проектен менаџмент во УСАИД. “Ние 

сакаме да ги видиме македонските компании да бидат конкурентни на меѓународните 
пазари, и притоа да придонесуваат кон зголемувањето на вработеноста и извозот, како и 
за повисок животен стандард во Македонија.”  

 
Оваа конференција претставува дел од финансиската платформа на УСАИД Проектот 
за конкурентност, која им помага на компаниите успешно да ги задоволат финансиските 

потреби, притоа овозможувајќи раст на бизнисот. Со помош на финансиската 

платформа на УСАИД Проектот за конкурентност, компаниите развиваат инвестициски 
стратегии за пристап до голем број на финансиски производи и услуги, вклучително и 
комерцијални заеми и финансирање со сопственички удел.  

 
Од почетокот на финансиската платформа во септември 2008 до сега, УСАИД Проектот 

за конкурентност им помогнал на 32 македонски компании успешно да добијат  
надворешни финансии во износ од 7,6 милиони американски долари, со што се 

овозможија нови инвестиции во вкупна вредност од 12,54 милиони американски долари. 
Финансиските фасилитатори од финанскиската платформа биле клучни за овие успеси 
со помагање на компаниите да изградат добри бизнис планови кои им овозможуваат на 

компаниите да пристапат на локално достапни финансиски производи и да го прошират 

своето деловно работење.   
 
“Секојдневно добиваме финански предлози од различен квалитет.” – рече Александар 

Станојковски, раководител на одделението за кредити и гаранции при Македонската 
банка за поддршка на развојот (МБПД). “Но кога ќе видам финансиски предлог развиен 

од страна на финансиски консултант кој е ангажиран од УСАИД Проектот за 
конкурентност, јас сум многу поуверен дека инвестицискиот план е добро обмислен и 

дека предлогот е издржан.  Оттаму, за нас е полесно да направиме евалуација на 
предлогот и позитивно да одлучиме,”  
 

 

 
 



 
 

 
 

 
ЗАБЕЛЕШКА ЗА УРЕДНИЦИТЕ:     
Американскиот народ преку УСАИД има инвестирано околу 500 милиони американски 

долари во Македонија од 1993. УСАИД спроведува проекти со кои се зголемуваат 
инвестициите, се отвораат работни места, се намалува корупцијата и се подобрува 
квалитетот на образованието. Со овие иницијативи се поддржува транзицијата на 
Македонија кон стабилна демократија и нејзино успешно интегрирање во Европската 

Унија. УСАИД обезбедува економска и хуманитарна помош во повеќе од 100 земји. За 
повеќе информации упатете се на http://macedonia.usaid.gov. 


